
အုပ်ထိန်းသူမပါဘဲ နိကာဟ်ထိမ်းမြားမှု
အထမြောက်မည်မဟုတ်ပေ။

အဗူမူဆာ အလ်အရှ်အရီ(ရဿွိယလ္လာဟုအန်ဟု)က ဆင့်ပြန်ခဲ့သည်။
တမန်တော်မြတ်(ဆွလ္လလ္လာဟုအလိုင်ဟိဝစလ္လမ်) မိန့်ကြားတော်မူသည်။

အုပ်ထိန်းသူမပါဘဲ နိကာဟ်ထိမ်းမြားမှု အထမြောက်မည်မဟုတ်ပေ။
[ဤဟဒီးဆ်သည် ဆွဟီးဟ် အဆင့်ရှိသည်။] [အိဗ်နုမာဂျဟ်ကျမ်း။ - သိရ်မိဇီကျမ်း။ - အဗူဒါဝူဒ်ကျမ်း။ -

အိမာမ် အဟ်မဒ် ဆင့်ပြန်ခဲ့သည်။ - အဒ်ဒါရိမီက ဆင့်ပြန်ခဲ့သည်။]

ဤဟဒီးဆ်တော်သည် နိကာဟ်ထိမ်းမြားမှုတွင် ‘ဝလီ’  အုပ်ထိန်းသူ၏ အရေးပါမှုနှင့် ၎င်းသည်
နိကာဟ်အထမြောက်ရန်အတွက် စည်းကမ်းချက် တစ်ချက်ဖြစ်ကြောင်း ညွှန်ပြနေသည်။ ထို့ကြောင့်
နိကာဟ်ထိမ်းမြားမှုကို  တာဝန်ယူ  ဆောင်ရွက်မည့်  ‘ဝလီ’အုပ်ထိန်းသူမပါဘဲ
နိကာဟ်ထိမ်းမြားမှု  အထမြောက်မည်မဟုတ်ပေ။  ‘ဝလီ’အုပ်ထိန်းသူတွင်  ရှိရမည့်
စည်းကမ်းချက်များမှာ-  တရားဝင်  တာဝန်ရှိသူဖြစ်ခြင်း၊  အမျိုးသားဖြစ်ခြင်း၊
နိကာဟ်ထိမ်းမြားမှု၏  ကောင်းကျိုးများကို  သိနားလည်သူဖြစ်ခြင်း၊
‘ဝလီ’အုပ်ထိန်းသူနှင့်  သူ၏အုပ်ထိန်းမှုအောက်တွင်ရှိသော  အမျိုးသမီးသည်  ဘာသာတူခြင်း
စသည်တို့ဖြစ်သည်။  ဤအရည်အချင်းများနှင့်  မကိုက်ညီသူသည်  နိကာဟ်ထိမ်းမြားရာတွင်
‘ဝလီ’အုပ်ထိန်းသူဖြစ်ရန်  အရည်အချင်း  ပြည့်မီသူမဟုတ်ပေ။  အကယ်၍  (အုပ်ထိန်းသူမရှိ၍)
အခက်အခဲရှိပါက မွတ်စ်လင်မ်အစိုးရက အမျိုးသမီး၏ ‘ဝလီ’အုပ်ထိန်းသူအဖြစ် ဆောင်ရွက်ရမည်။

